
TURIZMNIDA RIVOJLANTIRISHDA TRANSPORT 
XIZMATLARINI TAKOMILLASHTIRISH 

Qosimov Jahongir
Qarshi davlat universiteti 

Ph.D.dotsent.

Annotatsiya: Ushbu maqolada: turizm sohasidagi mavjud transport hizmatlarining tahlili keltirilgan va  shu  bilan  birga  
turizm  sohasi uchun  transport  xizmatlarini  yanada  rivojlantirish yo‘llari taklif qilingan.

Kalit soʻzlar: turizm, turizm infratuzilmasi, turizm transporti, avtomobil transporti, havo transporti, temir yo‘llar.
Abstract: This article: presents an analysis of existing transport services in the tourism sector, and at the same time 
suggests ways to further develop transport services for the tourism sector.

Key words: tourism, tourism infrastructure, tourism transport, road transport, air transport, railways.
Аннотация: В статье представлен анализ существующих транспортных услуг в сфере туризма и предложены пути 
дальнейшего развития транспортных услуг для сферы туризма.

Ключевые слова: туризм, туристическая инфраструктура, туристический транспорт, автомобильный транспорт, 
воздушный транспорт, железные дороги.

K I R I S H
Turizm sohasini tashkil etuvchi asosiy infratuzilmalar boʻlib joylashtirish vositalari, umumiy ovqatlanish 

xizmati va transport xizmati hisoblanadi. Shundan kelib chiqib, turizm sohasini rivojlantirishda transport xizmatlari 
asosiy oʻrin egallaydi. Turizm sohasini rivojlantirishda turizm infratuzilmasi holati ahamiyatli hisoblanadi. 
Shuningdek, mamlakatimizga tashrif buyuruvchi sayyohlarning kun sayin oshib borayotganligi, sohaning 
rivojlanishiga davlat miqyosida e’tibor qaratilib, vizasiz tashriflarning joriy etilishi aynan transport xizmatlarini 
takomillashtirishni talab etadi. Transport xizmatlarining rivojlanishi va takomillashib borishi sayyohlar uchun 
qulayliklar yaratib, ularning sayohatlarini yengillashtiradi. Bu orqali turizmning mamlakatda taraqqiy etishiga 
erishish mumkin. Prezidentimiz tomonidan 2021 yilning 9 avgust kuni “Transport to‘g‘risida”gi O‘zbekiston 
Respublikasi qonunning imzolanishi bilan avtomobilь, havo, temir yo‘l, suv va shahar yo‘lovchi transporti 
faoliyati va hamkorligining huquqiy, iqtisodiy hamda tashkiliy asoslari va tamoyillari belgilab berildi.

Mavjud transportlar: yer usti transporti (temir yoʻl, avtomobilь, quvur yoʻllari), suv transporti (dengiz va 
daryo), havo transporti (aviatsiya). Vazifasiga koʻra ichki ishlab chiqarish. (sanoat) transportiga va umumiy 
foydalaniladigan transportga boʻlinadi. Bu transport turlari bilan bir qatorda shaxsiy foydalaniladigan 
avtotransportlarxam mavjud. Vazifasi va xususiyatiga koʻra, temir yoʻlovchilar va yuk tashuvchi transportga 
boʻlinadi. Ichki ishlab chiqarish. transporti bevosita moddiy neʼmatlar ishlab chiqarish jarayoniga xizmat qiladi va 
korxona ishlab chiqarish vositalarining tarkibiy qismi hisoblanadi. Umumiy foydalaniladigan transport (yer usti, 
suv va havo) ijtimoiy ishlab chiqarish.da muhim sohani tashkil etadi. Umumiy foydalaniladigan transportning 
moddiy ishlab chiqarish tarmogʻi sifatida paydo boʻlishi sanoat toʻntarishi bilan bogʻliq.

Mamlakatlar oʻrtasida tashqi savdoning oʻsishi dengiz kemachiligining rivojlanishiga turtki berdi. Avtotransport 
19-asrning oxirida paydo boʻldi, 20-asrning 20-yillarida qisqa masofaga yuk va yoʻlovchilar tashishni amalga 
oshirib, temir yoʻl va daryo Transport bilan raqobat qila boshladi. Fuqaro havo transporti 20-asrning 1-choragida 
vujudga keldi.20-asrda jahon transporti tizimi juda yuksaldi. Rivojlangan mamlakatlarda transport tizimlarining 
barcha transport turlari (AQSh, Kanada) yoki ayrim transport turlari (Gʻarbiy Yevropa mamlakatlari, Yaponiya)
ning yuksak darajada rivojlanganligi bilan tavsiflanadi.

20-asr boshlariga qadar Oʻzbekistonda yuk va yoʻlovchilar, asosan, temir yoʻl, otulov transportlarida, tuya, 
xachir va boshqa yuk tashuvchi hayvonlarda tashilgan. 20-asrning 20-yillaridan avtomobilь va xavo transporti, yirik 
sanoat korxonalari qurilishi bilan sanoat transporti vujudga keldi. 80-yillar oxiriga kelib respublika transportining 
moddiytexnika bazasi birmuncha yaxshilandi. Sanoat va qishloq xoʻjaligi.da ishlab chiqarish.ning oʻsishi, keng 
miqyosdagi kapital qurilishi va transport moddiytexnika bazasining yuksalishi bilan yuk va yoʻlovchilar tashish 
hajmlari ham orta bordi.turistik  xizmatlar  bozorida transport  xizmatlarining  yaxshi  rivojlanganligi  turizm  
sohasini  kengaytirish imkonini  yaratadi.  Shu  sababli,  turistik  transport  hizmatlarni  sayyohlar  ehtiyojini 
inobatga  olgan  holda  rivojlantirish  muhim  sanaladi.  O‘zbekiston  chet  el mamlakatlaridan  sayyohlarni  jalb  
qilishda ulkan  salohiyatga  ega  bo‘lishiga  qaramasdan, bazi  muammolarni  tezkor  yechimini  topish  muhim  

sanaladi.  Turizmdagi  transport muammosi muhim muammolardan biridir, chunki mavjud transport tizimi aksar 
hollarda  ishonchsiz,  noqulay,  va  talabga  javob  bermaydigan  hisoblanadi.  Talab  darajasidagi transport  
xizmatlarini  ko‘rsatish  zaruriyati  kun  tartibidagi  ustuvor  vazifa hisoblanadi.Bugungi kunda 2019-2030 yillar 
davrida O‘zbekiston Respublikasining «yashil» iqtisodiyotga o‘tish strategiyasida transport sohasida quyidagi 
vazifalar belgilab olinib transportni rivojlantirish qaratildi.Bunda:

- transport xarajatlarini qisqartirish va transport sohasining samarali faoliyatini ta’minlashga qaratilgan 
yagona kompleks rivojlanish siyosatini shakllantirish, shaharni uzoq muddatli rivojlantirish rejalari va ekologik 
xavfsizlik choralariga muvofiq «yashil» transportni rivojlantirish;

- Yevro-4 va undan yuqori standartlarga mos keluvchi energiya samaradorligi va ekologik tavsiflari 
yaxshilangan avtotransport vositalari, elektromobillar, gibrid dvigatelli avtomobillar va gaz yoqilg‘isida 
ishlaydigan avtomobillar ishlab chiqarish va ulardan foydalanishni kengaytirish;

- yaxshilangan tavsifga ega motor yonilg‘ilarini ishlab chiqarish;
- avtotransport parkini yangilashda davom etish, eski avtomobillarni utilizatsiya qilish va yangi, yanada 

ekologik avtomobillarni sotib olishni rag‘batlantiruvchi dasturlarni ishlab chiqish;
- jamoat transportining samarali tizimlarini yaratish va takomillashtirish (yaxshilangan tavsifga ega jamoat 

transporti ulushini oshirish);
- yangi transport-logistika tizimlarini yaratish va rivojlantirish, yo‘l infratuzilmasini rivojlantirish;
- foydalanilayotgan transport vositalarining ekologik holati ustidan davlat nazoratini kuchaytirish.
Respublika mustakillikka erishganidan keyin transportning xalq xoʻjaligiga va ahrliga xizmat koʻrsatishini 

tubdan yaxshilash va transportni boshqarish tizimini takomillashtirish maqsadlarida «Oʻzbekiston havo 
yoʻllari» milliy aviakompaniyasi (1992-yil 28-yanvarь), «Oʻzbekiston avtomobilь transporti» davlataksiyadorlik 
korporatsiyasi (1993-yil 8-yanvarь), «Oʻzbekiston temir yoʻllari» davlataksiyadorlik kompaniyasi (1994-yil 
7-noyabrь) va boshqa idoralar tashkil etildi. Mamlakatda transport korxonalari davlat ishtirokidagi aksiyadorlik, 
ochiq turdagi aksiyadorlik, masʼuliyati cheklangan jamiyatlarga, jamoa korxonalariga aylantirildi. Respublikada 
avtotransport vositalarining bir qismi (avtobuslar, yuk va yengil mashinalar) jamoa xoʻjaliklari, fuqarolarning 
mulkiga aylandi.

Oʻzbekiston Respublikasida umumiy foydalaniladigan yuk va yoʻlovchilar tashuvchi transportning barcha 
turi – temir yoʻl, avtomobilь, aviatsiya, shahar elektr transporti (tramvay,, trolleybus, metropoliten), daryo 
transporti, quvur yoʻllari transporti, shuningdek, umumiy foydalanilmaydigan (sanoat) transporti turlari – temir 
yoʻl, avtomobilь, tasmali. transport, osma arqon transporti rivoj topgan (yana quyidagilar Avtomobilь transporti, 
Daryo transporti, Dengiz transporti, Havo transporti, Temir yoʻl transporti, Shahar transporti). 

Tashish turlari buyicha  avtomobil transporti xizmatlarini tarkibi

Transport xizmatlarining eng katta ulushi avtomobil transportida yuk va yo‘lovchilarni tashish bo‘yicha 
xizmatlarga to‘g‘ri kelmoqda.

X U L O S A  V A  T A K L I F L A R
 t: 1) Oʻzbekistonda transport xizmatlarini koʻrsatish boʻyicha davlat tomonidan katta e’tibor qaratilmoqda. 

Ushbu normativ hujjatlarda belgilangan vazifalarni belgilangan muddatda amalga oshirilishini ta’minlash 
maqsadida xususiy sektorga alohida e’tibor qaratish lozim. 2) Xalqaro transport xizmatlarini koʻrsatish 
standartlarini oʻrganib chiqqan holda mamlakatdagi transport korxonalarining xizmat koʻrsatish imkoniyatlaridan 
kelib chiqib milliy standartni ishlab chiqish. Shuningdek, shu standartlarga mos transport xizmatlarni joriy etish 
uchun transport xizmatlari koʻrsatuvchi korxonalar va ularning xodimlariga xalqaro standartlarni oʻrgatish, 
master-klasslar, seminartreninglarni tashkil etish va ularda ishtirok etishini ta’minlash. 

3) Oʻzbekiston turistik hududlarida, keyinchalik butun mamlakatda mavjud imkoniyatlarni inobatga olgan 
holda rivojlangan mamlakatlar onlayn transport xizmatlarini koʻrsatish tajribasini qoʻllash.

4)Оnline transport xizmatlari loyihasini hayotga tadbiq etish orqali ortiqcha sarf-xarajatlarning sarflanishi, 
aholi va sayyohlar uchun vaqtning tejalishi, chiptalarni nashr etish uchun sarflanadigan xarajatlarning tejalishi 
va atrof-muhit tozaligini oshirishga erishish mumkin.

5) Sifatli va xavfsiz trasnport xizmatlarini koʻrsatishni ta’minlash maqsadida Oʻzbekistondagi turistik 
hududlardagi taksi xizmatini koʻrsatuvchi ayrim transport korxonalari bugungi kunda GATlarga asoslangan 
dasturlardan foydalanmoqda. Transport xizmatlarini koʻrsatishda GATlardan foydalanish sayyohlarga katta 
qulayliklar yaratib beradi. Shunday ekan transport xizmatlarini koʻrsatishda barcha hududlardagi korxonalarda 
GATlardan foydalanishni joriy etish lozim. 6) Aholi gavjum hududlarda online elektron chiptalarni joriy qilish va 
ommaga keng targʻib qilish muhim. Ayniqsa aeroport, vokzal va boshqa bekatlarda transport xizmatlari haqida 
ma’lumot beruvchi elektron tablolarni joriy qilish lozim. 

